
প্রভৃতি জায়গার পাক ঘাঁটিগুলি দখল করিয়া নেয় এবং আনুষ্ঠানিক কুচকাওয়াজের মাধ্যমে ঐ সব অঞ্চলে স্বাধীন বাংলার পতাক উত্তোলন করে।


 আমাদের রাজশাহী প্রতিনিধি জানাইতেছেন যে, মুক্তিফৌজ রাজশাহী জেলার কয়েকটি গুরুত্বপূর্ণ স্থানসহ প্রায় ২০০০ বর্গমাইল এলাকা সম্পূর্ণ নিজেদের কর্তৃত্বে আনিয়াছেন। 
-মুক্তিযুদ্ধ, ১৫ আগষ্ট, ১৯৭১

* * * * *




বাংলাদেশের দরিয়ায় বিস্ফোরণে







বিদেশী জাহাজ ক্ষতিগ্রস্ত




 মুক্তিফৌজ জলের তলায় বিস্ফোরণ ঘটানোয় বাংলাদেশের বন্দরে সোমবার সকালে একটি বিদেশী জাহাজ দারুণ ক্ষতিগ্রস্ত হয়। জাহাজ থেকে পাঠানো এক জরুরী বেতার বার্তায় (এসও এস) এই খবর পাওয়া গিয়েছে।বে তার বার্তাটি কলকাতায় ধরা পড়ে।

 সোমালিল্যাণ্ডের এইটি জাহাজ বাংলাদেশের বন্দরে নোঙ্গর করা ছিল। সেখানে জলের তলে তিনটি বিস্ফোরণ ঘটে। জাহাজ থেকে পাঠানো বার্তায় বলা হয়, তার দারুণ ক্ষতি হয়েছে, জাহাজের খোলে জল ঢুকেছে এবং এখন নোঙ্গর ছেড়া অবস্থায় নিরুদ্দেশের দিকে ভেসে চলেছে।


 মুজিবনগর থেকে পাওয়া খবরে জানা গিয়েছে, মুক্তিফৌজ রাজশাহীতে গ্রেনেড নিয়ে পাক নৌবহরের নৌযানের উপর আক্রমণ চালায়। এই আক্রমণে নৌযানের নাবিকরা ও নৌসেনারা নিহত হয়। অস্ত্রশস্ত্র জলে ডুবে যায়। 
-আনন্দবাজার, ১৭ আগষ্ট, ১৯৭১

* * * * *




স্বাধীনতা দিবসে ঢাকার সভায় বোমা বিস্ফোরণ




 মুজিবনগর, ১৬ই আগষ্ট- গত শনিবার ঢাকার কার্জন হলে পাকিস্তানের ঐক্য বিষয়ে যখন এই আলোচনা সভা হচ্ছিল তখন সেখানে কতকগুলি বোমা বিস্ফোরিত হওয়ায় প্রচণ্ড বিশৃঙ্খলার সৃষ্টি হয়।

 বাংলাদেশ সরকারের একজন মুখপাত্র জানান যে, পাকিস্তানের স্বাধীনতা দিবস উপলক্ষে এই আলোচনা সভার আয়োজন করা হয়েছিল।


 বৈদুতিক থাম তুলে ফেলার দরুন বাংলাদেশের তেজগাঁও, মালিগাঁও ও আরো অনেক জায়গায় ১৩ই আগষ্ট থেকে প্রায় ৪৮ ঘণ্টা বিদ্যুৎ সরবরাহ বন্ধ ছিল। এ খবর ইউএনআইয়ের। 
-যুগান্তর, ১৭ আগষ্ট, ১৯৭১




বাংলাদেশে গেরিলা তৎপরতা







ঢাকা শহর এখনো আংশিক নিম্প্রদীপ




 মুজিবনগর, ১৮ই আগষ্ট- গেরিলা তৎপরতায় ঢাকা শহর ও শহরতলী এলাকা এখনো আংশিক নিম্প্রদীপ অবস্থায় রয়েছে।

		 এই পাতা শেষ সম্পাদিত হয়েছে ০৯:৩৭টার সময়, ২৯ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

